
Bedaioko Belarmuga baserriaren ondoko sagastian, Unanue. A. IMAZ

Aitziber Unanue  Sagar ekologiko ekoizlea

«Sagarrari ematen
diogun tratamendu 
osoa ekologikoa da» 
Aitziber Unanuek Bedaion duen sagastian sagar ekologikoa ekoizten
du; aurtengoa ez dutela sagar urtea izango adierazi du q5

Igandean
Zizurkilen
jokatuko da
Azkartasunezko
Sega Txapelketa
Inoizko parte hartzerik
handiena izango duen
lehiaketan 18 gizonezko eta
4 emakumezko ariko dira;
eskualdekoak, hamaika q7

Susana Davila
pultsulariak
junior mailako
Euskadiko
marka hautsi du
Zizurkilgo Danok Danena
halterofilia taldekoak bi
denboratan 76 kilo altxa
ditu Altxkadi Trofeoan
egindako saioan q4

Euskarazko osasun
zerbitzua bermatzea
«beharrezkoa eta
presazkoa» da
UEMAk osasun zerbitzuetako hizkuntza
errealitateari buruzko datuak eman ditu eta
pediatrekin kasu «larriak» daudela esan du q2

UEMAko zenbait udalerrietako ordezkariak, agerraldian. HITZA



I. Urkizu Tolosa

Aranzadi Zientzia Elkarteak as-
tronomia gaua antolatu du Tolo-
san, datorren uztailaren 19an.
Zerkausiko goiko solairuan izan-
go da jarduera, eta besteak beste,
astronomiaren inguruko jakin-
tzak zabaltzea da helburua, modu
ludikoan. 

Zeruari begira jarriko dira, eta
berau osatzen duten partikulak
aztertuko dituzte. Honetarako,
ordea, beharrezkoa den materia-
laz baliatuko dira: teleskopioak,
prismatikoak, eta antzekoak. Ar-
duradunak 20:30ak aldera hasiko
dira guztia prestatzen, eta
22:00etan, tresneria erabiltzen
hasi aurretik, zenbait azalpen en-
tzuteko aukera ere izango da; jen-
deari zer ikusiko duten esango
diete, eta tresnak nola erabili be-
har diren ere azalduko dute. Fine-
an, bertaratzen direnen zalan-
tzak argitzeko eta jakinmina ase-
tzeko izango dira han.

Honekin batera, ordenagailua,
mahaiak, kafea eta zenbait moka-
dutxo eskainiko dizkiete bertara-
tuei, eta guztia doakoa izango da
joan nahi duenarentzat.

Aranzadiko antolatzaileek
hainbat helbururekin antolatu
dute jarduera, baina besteak bes-
te, astronomiaren inguruko ja-
kintza ezagutaraztea da nahia.
Horrez gain, belaunaldi desberdi-
nak elkartu eta gauaz gozatzeko
aukera emateko nahia ere izan
dute, eta baita jarduera original
bat antolatzekoa ere. 

Azkenik, parte hartu nahi du-
tenei mugikorra eramatea go-
mendatu diete, argazkiak atera
eta oroitzapen gisa gorde deza-
ten. 
1tolosa@hitza.info

Astronomiaz
gehiago jakiteko
gaua antolatu
du Aranzadik,
Tolosan

Zerkausiko goiko
solairuan, zerua
begiratu eta ezagutzeko
tresnak eskuragarri
jarriko dituzte

Itzea Urkizu 

Udalerri Euskaldunen Manko-
munitateak, UEMAk, erabat eus-
karaz izango den oinarrizko osa-
sun zerbitzua aldarriaktu du
mankomunitateko udalerrietan,
Donostiako Koldo Mitxelena kul-
turunean egindako agerraldian.
Besteak beste, osasun zerbitzue-
tako hizkuntza errealitatea isla-
tzen duten datuak ezagutarazi di-
tuzte, eta familia medikuen nahiz
pediatren inguruko balorazioa
egin dute bide horretan. Horrela,
zenbati udalerritan «egoera la-
rrian» daudela nabarmendu du
UEMAk.

Agerraldian, Nafarroako eta
EAEko UEMAko ordezkariak
izan dira, eta tartean Leitzako eta
Tolosako zinegotziak ere izan
dira: Maren Belastegi UEMAko
lehendakaria, Marixol Taberna
Berako alkatea, Garazi Taberna
Berako zinegotzia, Gari Berasalu-
ze Zarauzko zinegotzia, Andone
Salbarredi Leitzako zinegotzia
eta Miren Urkola Tolosako zine-
gotzia.

Nafarroari dagokionez, oso
kezkagarritzat jo du egoera UE-
MAk, izan ere, «UEMAko kide di-
ren 14 udalerrietako bakar batek
ere ez dauka bitartekorik, oina-
rrizko osasun zerbitzua euskaraz
emateko», azaldu du Belastegik. 

Horrela, eta familia medikuei
dagokienez, arazo nabarmene-
nak ordezkapenek ematen dituz-
tela azaldu dute UEMAko ordez-
kariek: «Ordezko medikuak etor-

tzen direnean, gehien-gehienetan
erdaldunak izaten dira». 

Nafarroako pedriatra zerbi-
tzuei begira jarriz gero, berriz,
egoera «are larriagotzat» du man-
komunitateak: «UEMAko hama-
lau udalerritan zazpi pediatra ari-
tzen dira, eta horietatik lauk ez
dakite euskaraz». Honenbestez,
haurren ia %100 euskalduna den
eremuan, pediatren %71k haur
horiek eguneroko hizkuntza ez
erabiltzea salatu dute. 

Datu hauek ikusita, UEMAk
Nafarroako Osasunbideri «hitze-
tatik ekintzetara» pasatzeko es-
karia luzatu dio: «Herritarrek
zerbait gehiago behar dute».

Euskal Autonomia Erkidegoa-
ri dagokionez, berriz, Osakide-
tzak 2005 eta 2011 artean garaturi-
ko euskara planaren balorazioa
egin dute; besteak beste, aurrei-
kusita zeuden aurrerapausoen
%30 egin gabe geratu direla azal-
du dute, eta horren ondorioetako
bat da, Osakidetzako langileen

%75ak eskatutako euskara mai-
laren egiaztapenik ez izatea. 

Modu honetara, eremu honeta-
ko familia medikuen %37ak eta
pediatren %62ak, hizkuntza es-
kakizuna egiaztatu gabe dute:
«Pediatrei loturikoak dira kasu-
rik larrienak, eta hainbat herrita-
ko haurrak gazteleraz egitera be-
hartuak daude, medikuarengana
joaten direnean». 

Hizkuntza eskubideen urratzea
Datu hauek guztiak aztertuta, fi-
nean ondorio bakarra atera du
UEMAk: «EAEko datuak Nafa-
rroakoak baino hobeak izan
arren, oinarrizko zerbitzuak eus-
karaz ez emateak herritar asko-
ren hizkuntza eskubideen urra-
tzea dakar». 

Honen aurrean, eta «udalerri
euskaldunek osatzen duten lur-
gunea oso kontuan izan behar
dela» aldarrikatuz, erakundeei
egoera soziolinguistikoa kontuan
hartzea eskatu diete. Izan ere, eta
osasunari lotuta, hainbat herrita-
rrek zailtasunak izaten dituzte
medikuarekin gazteleraz komu-
nikatzeko. 

Horrela, beraz, «beharrezkoa
eta presazkoa» da mankomunita-
tearez iritziz, udalerri euskaldu-
netan osasun zerbitzuak, beren

osotasunean, euskaraz berma-
tzea. 

Jomuga hauek lortzeko, Osaki-
detzari eta Osasunbideri begira
jarri dira, eta euskara plan sen-
doa diseinatu eta garatzeko beha-
rra ohartarazi diete: «UEMAk,
bere aldetik, hori horrela izateko
lan egingo du».
1tolosaldean@hitza.info

Euskarazko osasun zerbitzu osoa
aldarrikatu dute UEMAko herrietan
Nafarroako eta EAEko
datuak ezagutarazi
dituzte, eta pediatrekin
kasu «larriak» salatu
dituzte zenbait herritan

UEMAko hainbat udalerritako ordezkariak izan dira agerraldian; tartean, Leitzakoa eta Tolosakoa. ITZEA URKIZU

LAN ESKAINTZAK

Hauxe Garbitasunak.Garbike-
ta orokorrak: etxeak, bulego-
ak,... Aurrekontua eskatzeko,
deitu konpromisorik gabe 681
15 24 94 telefono zenbakira.
Etxeko lanak.Goizetan, etxeko
lanak egin edota haurrak zain-
tzeko, esperientziadun emaku-
me euskaldunak bere burua es-
kaintzen du. Kotxea ere badau-
ka. 943 696882 / 606 521992.

G Iragarki laburrak

LEITZALDEA
Areso. Leitzako osasun etxean
pediatra zerbitzua jasotzen
dute, eta erdalduna da.
Leitza. Pediatra zerbitzua dute,
eta lanpostuak ez du Hizkuntza
Eskakizunik (HE).

TOLOSALDEA
Aduna. Villabonako osasun
zentroan familiako sei mediku;
bik HE egiaztatu gabe.
Pediatrak ere bi, eta HE
egiaztatu gabe.
Amezketa. Familiako mediku
bat dute, HE egiaztatu gabe.
Tolosa. Familiako 12 medikutik,
bik HE egiaztatu gabe.
Pediatrak, berriz, 2 daude, eta
biek HE egiaztatu gabe dute.

GDatuak



Erredakzioa

Hiru hilabete eta erdi igaro dira
Lehiberri, Tolosaldeko Lehiakor-
tasunerako eta Berrikuntzarako
Zentroak ateak ireki zituenetik.
Bitarte honetan, eskualdeko he-
rritarrengana iristeko hainbat
ekimen egin ditu, hala nola, ate
irekiera jardunaldiak, bisita gida-
tuak, ikastaroak… Tartean, baita
aurkezpen bira bat ere. 

Zentroaren aurrekariak, hel-
buruak eta egitekoak zeintzuk di-
ren azaldu asmoz, eskualdean ba-
rrena ibili dira zentroaren kudea-
tzaile den Tolosaldea Garatzen
garapen agentziako ordezkariak.
Hala, orotara, hamar herritan
egin dira batzarrak. Hain zuzen
ere, Abaltzisketa, Amezketa,
Anoeta, Asteasu, Belauntza, Be-
rastegi, Irura, Tolosa, Amasa-Vi-
llabona eta  Zizurkilen. 

Biraren helburu nagusia Lehi-
berri eskualdeko herrietara ger-
turatzea izan dute, eta azaltzea,
bertako biztanleek erabili deza-
keten zerbitzu bat dela. Eskualde-
ko 28 herriak dira Tolosaldea Ga-
ratzeneko bazkide, ondorioz, ber-
tako herritarren zerbitzura dago
zentroa. Inguruko herrietako
zenbaitentzat ezezaguna da Apa-
tta Erreka industrigunean koka-
tua dagoen eraikina. 

Hala, antolatzaileek biraren
balorazio positiboa egiten dute
eta xede nagusiak bete direla on-
dorioztatu dute. Batetik, aurkez-
pen ekitaldietan jende ugarik
hartu duelako parte, eta bestetik,
bertaratutakoek jarritako intere-
sagatik. 

Halaber, aipatzekoa da, batza-
rretara gerturatuko zenbait la-
gun, ondoren zentrora joan direla

informazio gehiago eskuratu
nahian. Tolosaldea Garatzeneko
ordezkariek eskerrak eman nahi
dizkie, batetik udalei, egindako

harreragatik nahiz antolakuntza
lanetan laguntzeagatik.  eta bes-
tetik, aurkezpenetan parte hartu
duten guztiei: «Beraien ekarpe-
nek askorako balio dute». 

Bestalde, batzar horietara ger-
turatzeko aukerarik izan ez zute-
nei dei egin diete zentroko ardu-
radunek: «ateak irekita daude,
eta edozein zalantza izanez gero,
bertara jo».

Enpresei eta herritarrei
Tolosaldeko Lehiakortasun eta
Berrikuntzarako Zentroa enpre-
sen, ekintzaileen, udaletxeen eta
Tolosaldeko eragile sozioekono-
mikoen zerbitzura dago eta Tolo-
saldeko eragile sozioekonomiko
guztien erreferentzia gune nagu-
si bilakatu nahi du. Era berean,
eskualdeko behatoki sozioekono-
miko gisa ere jardungo du lanean. 

Zentroan, Tolosaldea Garatze-
neko bulegoak ez ezik, honako az-
piegiturak ere aurkitu daitezke:
IKTetarako formakuntza gela
bat, kudeaketa aurreraturako
beste formakuntza gela, enpresa
berrientzat zazpi haztegi, enpre-
sen arteko proiektuak burutzeko
hiru laborategi, enpresa berrien-
tzat bi hazitegi, enplegu zentroa
eta 100 pertsonentzako edukiera
duen auditorioa.
1tolosaldean@hitza.info

Lehiberri zentroak bere
lanaren berri eman du
eskualdeko hainbat herritan
Zentroko arduradunek
biraren balorazio
positiboa egin dute
«xede nagusiak» bete
direla ondorioztatuz

Unai Andueza Amezketara egin zuten bisitan azalpenak ematen. HITZA

pFormakuntza.Tolosaldeko
langile, langabetu eta bizilagu-
nei formakuntza eskainiz, tek-
nologia berriak edo enpresa-
kudeaketaren teknifikazioan.
pElkarlana.Enpresen arteko si-
nergiak bilatuz, bat eginda bu-
rututako produktuak edota zer-
bitzuak garatzeko, edo lankide-
tza sustatzeko merkatu
segmentu berriak bilatzeko.
pEkintzailetasuna.Eskualde-
ko ekintzaile berriei laguntza es-
kainiz, bai aholkularitza, bai az-
piegitura fisikoak eskainiz ber-
tan finkatzeko, eta, baita jada
sorturik dauden enpresetan
produktu edota zerbitzu berriak
garatzen dituzten horiei lagun-
tza emanez ere, eskaintzen di-
tuzten produktuak areagotuz,
barnekintzailetasun prozesuen
bitartez.
pInternazionalizazioa.Hiruga-
rren herrialdeetan elkarlana
sustatuz eta Tolosaldea atzerri-
ko enpresentzako interes gune
bilakatuz.

GLau atal nagusi

‹ Tolosaldea

Amasa-Villabonako Santio festak ate joka datoz, eta jaiak iragarri-
ko dituen kartela zein izango den erabaki dute. Beatriz Medrano
izan da iazko moduan irabazle. 15 lan aurkeztu dira, eta antolatzai-
leek aitortu dutenez ez da erabaki erraza izan. Aurten lehen aldiz,
publikoki egingo dute sari banaketa, hilaren 27an, larunbatean.
Malkar plazan izango da, 11:00etatik aurrera, Atari-bizi lehiaketaren
sari-banaketarekin batera. Kultura sailak parte hartzaile guztiak
zoriondu nahi ditu, aurkeztutako lanengatik.HITZA

KARTEL IRABAZLEA

Irudia qAmasa-Villabona

E. Maiz Zizurkil

Ia hilabete pasa da Zizurkilen atez
ateko hondakin bilketa martxan
jarri zutenetik.  Egun guzti haue-
tan, herritarrek ontziak jasotze-
ko aukera izan dute, baina orain-
dik batzuek ez dituzte birziklape-
nerako erabili behar dituzten
ontziak hartu. 

Hori dela eta, Zizurkilgo Uda-
lak herritarrei dei egin die Aurre-
ra Plazan dauden udal bulegoeta-
tik pasa eta dagozkien edukion-
tziak jasotzeko. Gaur, aurreko
egun guztietan egin moduan,
15:00etatik 19:00etara egongo da
aukera. Azken egun gisa, ordea,
larunbatean ere banaketa egitea
erabaki da udalak.

Kasu honetan, goizez 10:00eta-
tik 14:00etara eta arratsaldez
16:00etatik 20:00etara egongo dira
ontziak banatzen. Udalak, on-
tzien banaketa dohakoa dela argi-
tu du. 
1villabona-
aiztondo@hitza.info

Atez ateko bilketarako
ontziak jasotzeko azken
egunak, Zizurkilen 
Udalak ontziak jaso ez
dituzten herritarrei
Aurrera Plazako udal
bulegotik pasatzeko
deia egin die



Tolosaldea ›
4  tolosaldeko eta leitzaldeko hitza 2013ko uztailaren 12a, osteguna

Imanol Garcia Landa Zizurkil

Zizurkilgo Danok Danena halte-
rofilia taldeak Altxkadi Trofeoan
parte hartu berri du, eta bertako
pultsularia den Susana Davilak
Euskadiko marka berria egin du:
bi denboratan 76 kilo altxatu ditu.
Davilak 15 urte ditu eta marka ju-
nior mailakoa da, hau da, 20 urte
azpikoa. Beraz, 17 urte azpiko
marka eta 15 urte azpikoa ere be-
reak ditu. Trofeora bi talderekin
joan zen Danok Danena eta lehen
eta bigarren postua eskuratu zu-
ten taldeka. Batis Kortajarena

Danok Danenako prestatzaileak
azaldu duenez, Davilaren marka
«oso ona» da. Bestalde, pultsula-
rien lana goraipatu du: «Pultsula-
riak puntu onean daude eta emai-
tza onak lortzen ari dira».

Danok Danena A taldeak iraba-
zi zuen, Mikel Alvarez, Teddy
Martinez, Jon Sasiain eta Igor Sa-
siain pultsulariekin. Bigarrena
Danok Danena B taldea izan zen,
Susuna Davila, Goretti Amona-
rriz, Ekaitz Kortajarena eta Asier
Gallego pultsulariekin. Hiruga-
rren taldea Midi Pirinioak izan
zen, aurreko urtean lehenengo
postua lortu zuena. Banakako
sailkapenean ere emaitza oso
onak lortu dituzte Danok Dane-
nakoek. Mikel Alvarezek eskura-
tu zuen lehen postua, Jon Sasiain
hirugarrena, Igor Sasiain lauga-
rrena, Ekaitz Kortajarena seiga-
rrena, Teddy Martinez zazpiga-

rrena, Susana Davila hamarga-
rrena, Asier Gallego hamaikaga-
rrena, eta Goretti Amonarriz he-
meretzigarrena.

Guztira zortzi taldek eta 32 pul-
tsularik parte hartu zuten Doni-
bane Lohitzunen egindako trofe-
oan. Danok Danenarekin batera
Gasteizko Indarra taldea, Zarauz-
ko Kirol Elkartea, Akitania, Piri-
nioak Zentrala eta Midi Pirinioak
aritu ziren.

Halterofilia, santiotan
Amasa-Villabonako Santio fes-
ten barruan, hilaren 27an, halte-
rofilia lehiaketa egingo da Malkar
plazan. Taldekako Espainiako Li-
garako baliagarria izango da.
Hiru talde ariko dira eta horieta-
ko bat izango da Danok Danena.
Oraingoz bigarren doa sailkape-
nean eta ia ziurra du finalerako
sailkatzea.

Susana Davila pultsulariak
Euskadiko marka hautsi du
junior mailan 15 urterekin
Bi denboratan 76 kilo
altxatu ditu, eta junior
mailakoaz gain, 15 urte
azpiko marka eta 17 urte
azpikoa ere hobetu ditu

Susana Davila, marka berria lortu zueneko ahaleginean. HITZA

I. Garcia Landa Amezketa

Zazpi Iturri Pilota Eskolak XXIV.
Joxean Tolosa Txapelketa antola-
tu du, frontoi osoan eskuz banaka
jokatzen dena, eta asteburu hone-
tan izango dira lehenengo kanpo-
raketak. Kadete, gazte eta nagu-
sien mailan jokatuko da, eta he-
rrialde bakoitzeko txapeldunaz
gain Euskal Herriko txapeldunak
ere ziurtatuak dituztela azaldu
dute antolatzaileek. Rezusta eta
Jaka izango dira salbuespenak,
profesionaletara pasa direlako.
Beste baja batzuk ere izango di-
tuzte: Irribarriak eskuetan eba-
kuntza izan du, eta Altuna eta Sa-

legi pneumotorax izan ondoren,
geldi egon behar dute. 

Asteburuan bi jardunaldi izan-
go dira. Gaur, hilak 12, 21:00etan
hasita lau partida jokatuko dira:
bi kadeteetan, Delakruz (Irur-
tzun)-Zubeldia (Amezketa), eta
Azkonobieta (Lazkao)-Egiguren
(Tolosa); gazteetan Elordi (Malla-
bia)-Elizalde (Erreka), eta nagu-
sietan Jauregi (Zarautz)-Arrati-
bel (Ataun). Bihar, 21:00etan ere,
hiru partida kadeteetan, Marti-
nez (Bera)-Urizar (Markina),
Etxeberria (Lemoa)-Peña (Tolo-
sa), eta Beloki (Bedaio)-Erauskin
(Berrobi), eta gazteetan Arregi
(Amurrio)-Zubiria (Berrobi). 

Asteburuan hasiko da
XXIV. Joxean Tolosa
buruz buruko txapelketa

I. Garcia Landa Tolosa

Reala-Toulouse futbol partida jo-
katuko da Kilometroak 13ren
alde hilaren 20an, 19:00etan, Bea-
saingo Loinaz futbol zelaian. Nor-
gehiagoka Realaren aurredenbo-
raldiko lehen partida garrantzi-
tsua izango da, Frantziako ligako
lehen mailako talde indartsu ba-
ten aurka.

Ikastolen Elkarteak eta Real
Sociedad Fundazioak Kilometro-
en alde hitzartutako partida da.
Aurtengo edizioa Tolosan izanik,
bertako Berazubi futbol zelaian
jokatzea zen asmoa eta horretan
saiatu da KMK13ren antolakun-
tza, udala eta Tolosa CF elkartea.
«Berazubi futbol zelaia obretan

dago eta Campezo eraikuntza en-
presak ahalegin handia egin du
obrak bukatzeko eta lortu du
amaitzea, baina segurtasun neu-
rriengatik ezingo da oraindik par-
tidurik jokatu bertan», azaldu
dute Kilometroetatik. Hori dela
eta, azkenean partida Beasainen
jokatuko da. Hala ere, Kilometro-
ak 13ren antolakuntzak eskerrak
eman dizkie guztiei «egindako
ahaleginengatik».

Partidarako sarrerak salgai
daude Tolosan Ahora dendan eta
66 eta Ikatza tabernetan eta Bea-
saingo Tti-tta tabernan. Egunean
bertan Loinaz futbol zelaian
egongo dira salgai 15 eurotan tri-
buna, 10 eurotan orokorra eta 5
eurotan 8 urtez azpikoentzat.  

Realak eta Toulousek
Kilometroen aldeko
partida jokatuko dute



Asier Imaz Bedaio

Bedaioko Belarmuga baserriaren
ondoan, hektarea bateko sagastia
dago, bi eremutan banatuta. Ez
da beste sagasti guztien berdina,
izan ere, bertan sagar ekologikoa
ekoizten dute. Eremu baten jabe-
tza Aitziber Unanuerena da, eta
berak azaldu dio TOLOSALDEKO ETA

LEITZALDEKO HITZA egunkariari,
kate ekologikoaren ibilbidea.
Zer da sagarrak modu ekologikoan
ekoiztea?
Pestizida gabeko tratamendu ba-
ten bidez sagarrak aurrera atera-
tzea, nolabait esateko.  
Xomorroei aurre egiteko ez al diozue
ezer ematen?
Harjoaren aurkako tratamendua
ematen diegu sagarrei, baina eko-
logikoa. Tradizionala baino askoz
xuabegoa da: gaur emanda ere,
sagarra bihar jateko ez dago ara-
zorik. Hori ez da horrela gerta-
tzen tradizionalarekin, hilabete-
an ezin baituzu sagar hori jan
kasu horretan. Bortitzagoa da
ematen diozun produktua. 
Batak besteak baino gehiago iraun-
go du,ezta?
Hori da. Ekologikoa euria eginez
gero joan egiten da, eta orduan,
gehiago zaindu behar duzu sagas-
tia, hori ere, beste ezaugarrietako
bat da. Tradizionalak errazago
dominatzen du harjoa. 
Sagastiaren gainean egote horrek,
harra kontrolatzea ekarriko du,
ezta? 
Tximeleten etxetxo moduko ba-
tzuk ditugu sagastian, emearen
usaina botatzen dutenak. Harrak
erakartzen ditu usain horrek, eta
horrela, zenbat har erakarri di-
tuen ikusten duzu aldiro-aldiro.
Kopuru horrek erakusten dizu
tratamendua noiz eman edo noiz
ez eman.
Aurten egin duen euri kopurua kon-
tuan hartuta, nolako ibilerak izan di-
tuzue sagastian?
Aurten ez da gure sagar urtea, or-
duan, nahiko gutxi jasotzeko as-

moarekin gabiltza. Hori horrela
izanda, ziurrenik, ez diogu batere
tratamendurik emango.  
Ba al du beste berezitasunik sagar
ekologikoaren zainketak?
Lurrari, zuhaitzari edo sagarrari
ematen diozun tratamenduak
ekologikoa izan behar du, nahiz
eta berez, ez zaion tratamendurik
ematen. 
Lurraren kasuan, zerbait emanez
gero,zer ematen diozue?
Ximaur ekologikoa.
Ximaur ekologikoa?
Abereek zer jaten duten... 
Kate guztia ekologikoa da, beraz.
Nondik lortzen duzue ximaur ekolo-
gikoa?
Erosi egiten dugu: ardi ximaur
ekologikoa. Pentsua jaten duten
abereetatik ximaur tradizionala
lortzen da, eta modu ekologikoan
hazitakoetatik, ekologikoa.
Nork erabakitzen du zer den ekologi-
koa eta zer ez?
Guk duela bi urte inguru EHNEn
eman genuen alta. Oraindik tran-
tsizio fasean gaude, etiketik ez
dugu beraz. 2014ko otsailan egin-
go ditugu hiru urte, eta orduan
lortuko dugu gure seilua. 

Nola egiten dituzte kontrolak?
Nahi duten egunean etortzen
dira sagastira. Nola dagoen ikusi,
probak egin... Guk, bestalde, zer-
bait eman badiogu zer den esaten
diegu, fakturak azalduz eta abar.
Bien aldetik dago jarraipena. 
Nolatan hasi zineten modu horretan
ekoizten?
Etxean sagardo asko ez dugu egi-

ten, baina egiten duguna modu
ekologikoan egiten dugu; etxean
egin behar dugunez, sagardo ho-
rrek zer daraman jakitea gusta-
tzen zait. Bestalde, niri sagastian
pozoina botatzen ibili behar ho-
rrek, maskarila eta guzti..., inpre-
sioak bakarrik atzera eragiten
dit. Sagastian lasai ibiltzea gusta-
tzen zait, sartu, hemendik edo
handik sagar bat probatu... 
Produkzioan eraginik izaten al du?
Bi urtetik behin izaten dugu saga-
rra. Zati bat etxerako eta bestea
saltzeko; beti ere, sagardoa egite-
ra zuzenduta. Zigilurik ez dugu-
nez oraindik, saltzeko orduan ez
gara gehiegi mugitu. Sagardo
ekologikoa gero eta gehiago egi-
ten ari direla uste dugu, baina sa-
gar ekologikoa ez da horrenbeste
ekoizten, nahiz eta pixkanaka-
pixkanaka ari den jendea mugi-
tzen. 
Eguraldia eta aipatu baldintzak kon-
tuan hartuta, zenbateko ekoizpena
espero duzue aurten?

Eguraldiak eragin handia dauka,
eta lehengo urtean 13.000 kilo bil-
du bagenituen, aurten 2.000 edo
3.000 kilo jasoko ditugula uste
dugu, iristen baldin bagara. Horri
sagar urtea ez dela gehitu behar
zaio. Sagastira begiratu eta ez da
alerik ikusten, gainera, dena oso
atzeratuta eta herdoilarekin da-
tor, ez sagastietan bakarrik. Guzti

hau eguraldiaren eragin zuzena
da. 
Bi urte hauetako ibilbidea kontuan
hartuta, sagar ekologikoa ekoiztea
gomendagarria al da?
Nik oso garbi daukat. Sagastian
lasai sartu, sagar bat hartu eta
probatu, etxean sagardoa egin sa-
gar horiekin... Niretzako hori be-
zalakorik ez dago. 

Aitziber Unanueq
Sagar ekologiko ekoizlea

Ongarri, pestizida, zaintza... modu
tradizionala irauli du ekologikoak,
ulertzea eta jarraitzea erraza den teoria
batean oinarrituta: ekologia.

«Sagastian lasai
sartu, sagar bat
probatu... ez du
parekorik»

A. IMAZ

«EHNEtik nahi duten
unean etortzen dira; bi
aldeen aldetik dago
jarraipena»

«Aurten bi mila edo
hiru mila kilo jasoko
ditugula uste dugu,
iristen bagara»



Erredakzioa Tolosa

Tolosako Udalak azken urteetan
udako gau giro ederrak kultur
ekitaldiz betetzen ditu. Honela,
bihartik hasi eta udako zenbait
gauetan, dantza, musika edota zi-
nemaz gozatzeko aukera izango
da. Hasteko, gaur, Leidor zinema
aretoan dantza, musika eta an-
tzerkia uztartuko dituen emanal-
dia izango da. Musika Bandak
kontzertua eskainiko du edota
Manent taldeak herritarren au-
rrean aurkeztuko du disko berria.
Bestetik, Larramendi edo Ama-
rotz auzoetan aire libreko zinema
ikusi ahal izango da, eta lehena
Las Nieves del Kilimanjaro filma
izango da, Amarotz auzoan.

Musika, dantza eta zinema
izango dira Tolosan, udako
gau giroaz gozatzeko 
Tolosako Udalak
antolatzen duen Gau
Giro bihar hasiko da,
‘Itsasoaren emazteak’
ikuskizunarekin 

Tolosaldea › 

UZTAILAK 12, OSTIRALA

p22:30.Oinkari dantza taldea
eta Hika Teatrok Itsasoaren
emazteak ikuskizuna estreina-
tuko dute, Leidor aretoan.

UZTAILAK 19, OSTIRALA

p22:30.Tolosako Musika Ban-
daren kontzertua izango da,
dantzarako piezak. Lopez Men-
dizabal plazan, 22:30ean izan-
go da.

UZTAILAK 20, LARUNBATA

p22:30.Argentinako Euskal
Etxea eta Udaberri dantza tal-
dearen emanaldia izango da,
12:00etan, Plaza Zaharrean.

UZTAILAK 24,ASTEAZKENA

p22:30.Manent talde tolosa-

rrak Katu beltza disko berria
aurkeztuko du, Plaza Berrian.

ABUZTUAK 7,ASTEAZKENA

p20:00.Donostiako Musika
Hamabostaldiaren barruan,
Hector Manuel Salcedo organo
jolearen kontzertua izango da,
Santa Maria elizan.

ABUZTUAK 8 ETA ...

pZinea aire librean.Amarotz
eta Larramendi auzoetan zinea
aire librean eskainiko dute. Le-
hen filma, abuztuaren 8an, os-
tegunean, izango da Amaro-
tzen.

ABUZTUAK 30, OSTIRALA

p22:30.Barrua Truk soul-funk
musika entzuteko aukera izan-
go da, Plaza Berrian.

GGau Giro 2013

Nerea Pikabea Alegia

Alegiako Karmen Jaiak hasiko
dira gaur, eta nola ez, herriko
Txintxarri Txiki eta Txintxarri
abesbatzek kontzertuak eskaini-
ko dituzte. Suziria lehertu ostean,
19:45ean, herriko elizan taldeko
gazteenak hasiko dira kantatzen
David Azurzaren zuzendaritzape-
an. 

Tolosako musikagileak orain-
txe egingo du urtebete haur abes-
batza zuzentzen hasi zela. Loatzo
musika eskolako koruko abesla-
rietako batzuk ere Txintxarrikoe-
kin batera kantatuko dute. Bost
kantu abestuko dituzte. Lehenda-
biziko kantua izan ezik, beste guz-
tiak euskal kantu ezagunak dira.
Emanaldiari hasiera emateko,
Kirby Shaw estatubatuarraren
Jubilate Deo kantua abestuko
dute, erritmo handikoa. Ondo-
ren, Azurzak berak moldatutako
lau euskal abesti eskainiko dituz-

te: Gaztelugatxe, furra furra, Lau
teilatu eta Ihauteri habanerak.
Koreografia dibertigarriekin la-
gunduko diete abestiei.

Ondoren, helduen koruak
abestuko du Garbiñe Orbegozok
gidatuta. Guztira zazpi kantu es-
kainiko dituzte. Josu Elberdin Pa-
saiako musikagilearen kantu ba-
tekin hasiko dute emanaldia:
Exultate justi. Geroago abestuko
dute Elberdinen beste piezaren
bat, baino oso estilo desberdine-
koa: Malakatumba. Emanaldi as-
kotan bezala, oraingoan ere ez da
faltako Javi Busto hondarribia-
rraren musikarik. Bere bi doinu

abestuko dituzte: Neure maiteak
eta Maritxu nora zoaz.

Estilo eta kolore desberdineko
kantuak izango dira. Hala, Aita
Madinaren Oles ezkonberriak
abestia abestuko dute. Brasilgo
doinuak ere ekarriko dituzte Ale-
giako elizara: Verde mar de nave-
gar doinua eskainiko dute. Eta
gospel doinuekin amaituko dute
euren lana. 

Azken bi abestietan Txintxarri
Txiki abesbatzako abeslari zaha-
rrenek helduekin batera abestu-
ko dute. Zenbait kantutan Maria-
je Rekondo herritarrak lagundu-
ko die pianoan.

Abesbatzek emanaldi
berritzailea eskainiko dute
Alegiako Txintxarri
Txiki eta Txintxarri
abesbatzek, gaur,
Karmen jaietako
kontzertua izango dute

Iazko emanaldiko une bat. TXUSO GOMEZ

Asier Imaz Tolosa

Tolosako Udal Txistulari Bandari
omenaldia egin zioten atzo Iruñe-
ko udaletxean, San Fermin Jaie-
tan txistua jotzen 100 urte dara-
matzatelako. 

1913. urtean joan ziren tolosa-
rrak Nafarroako hiriburuko fes-
tetara lehen aldiz, hain justu,

banda sortu zuten urte berean.
Ordutik urtero egon dira sanfer-
miñetan. 

Iruñeko udal ordezkariek oroi-
garri bat eman zien eskualdeko
txistulariei. Gaur egun banda
osatzen duten kideak egon ziren
atzo bertan: Iñaki Letamendia
Loinaz, Xabier Zelaia Ezenarro,
Joxe Luis Azkue Arrastoa, Juan
Joxe Agirre Ribera, Jexuxmari
Garmendia Olaizola eta Ion Gar-
mendia Anfurrutia. 

Txistulariekin batera Tolosako
udal ordezkariak egon ziren ome-
naldian, hau da, Ibai Iriarte alka-
tea, eta Lore Agirre eta Igor Eze-
narro zinegotziak. 

Udal Txistulari
Banda omendu dute
sanferminetan
1913. urtean joan ziren
lehen aldiz Tolosako
txistulari bandako
kideak Iruñeko 
San Fermin jaietara

Santamañako XIII. Kros
igoera, igandean

ASTEASU ›Santamaña auzoko
jaietako txupinazoa uztailaren
18an botako dute, baina aurrez,
eta jai egitarauaren barruan,
Santamañako XIII. Kros igoera
ospatuko da. Korrika lasterketa
hilaren 14ean, igandean, izango
da, 10:30etik aurrera.

Larramendi auzoan
Txerrifesta egingo dute

TOLOSA ›Txerrifesta egingo
dute Tolosako Larramendi
auzoan bihar. 11:30ean ume
jolasak egingo dituzte,
13:00etan, Toka Txapelketa eta
14:30ean txerri bazkaria. Arra-
tsaldean, karaokearen txanda
izango da, 17:00etan. Ordu
berean, Mus Txapelketari ekin-
go diote, eta 20:00etan Meza
Santua egingo dute. Bazkarira-
ko txartelak Plan B eta Amets
tabernetan daude; helduentzat
16 eurotan, eta umeentzat 6
eurotan.

Blusen Eguna ospatuko
dute bihar, Zizurkilen
ZIZURKIL ›Blusen Eguna bihar
ospatuko dute Zizurkilen,
11:30etik aurrera. Lehenik eta
behin sukaldatze lehiaketa
egingo dute, eta partaideek,
patata errioxar erara egin
beharko dute. Bazkaria
14:00etan izango. Musikaren
txanda 18:30ean etorriko da,
Gugazen eskutik. 00:30ean,
Rockalean elektrotxarangak
joko du.

IV. Ehunmilak parte hartze
markak hautsi ditu

KIROLAK ›Gaur arratsaldean
hasiko da IV. Ehunmilak proba,
18:00etan, Beasainen. Aurten
inoiz baino parte hartzaile
gehiago izango dira, 663k eman
baitute izena. Proba luzean 303
korrikalari irtengo dira, eta ez
hain luzean, 363. Tolosara
02:30ak inguruan iritsiko dira
lehenak, eta bertatik, Amezke-
tara abiatuko dira, Txindokitik
berriro Goierrira itzultzeko.
Lehen sailkatuak Beasainera
larunbatean iritsiko dira,
10:00ak inguruan, beti ere,
antolatzaileen esanetan.

DLaburrak

Tolosako Udal Txistulari banda atzo Iruñeko udaletxean. HITZA

Iñigo Terradillos Zizurkil

Gipuzkoako Azkartasuneko Sega
Txapelketa hartuko du etzi, igan-
dean, Zizurkilgo Andrezketa ba-
serri ondoko zelaiak, 18:00etatik
aurrera. Ziotza kirol elkarteak
eta Gipuzkoako Herri Kirol Fede-
razioak antolaturiko txapelketak
azken urteetako parte hartze ko-
puru handiena izango du. Hain
zuzen ere, 18 gizonezko eta 4 ema-
kumezko ariko dira txapela lor-
tzeko lehian, eta horietatik gehie-
nak eskualdekoak dira.  

Gizonezkoen kasuan, 18 segala-
rietatik 11 dira eskualdekoak: Mi-
kel Alkorta (Asteasu), Peio Ar-
gaia (Zizurkil), Andoni Dorronso-
ro (Ikaztegieta), Andoni Egia
(Orendain), Garikoitz Etxeberria
(Amasa), Jokin Garmendia (Ba-
liarrain), Joakin Garmendia
(Anoeta), Unai Iraola (Ikaztegie-
ta), Juan Jose Lizaso (Asteasu),

Jesus Mari Ormaetxea Urki
(Orendain) eta Oier Urkola (Ano-
eta). Horiekin batera, Mikel Ar-
suaga, Igor Esnaola, Julen Gabi-
rondo, Mikel Garaialde, Jesus
Mari Goenaga, Bixente Mitxelena
eta Ivan Pardo ariko dira.

Segalariek egin beharreko la-
nari dagokionez, 100 m2-ko sail
bat ebaki beharko dute. Parte har-
tzaile kopurua kontuan izanda,
tamaina horretako bi sail presta-
tzeko zailtasunak izango zituzte-
la eta, sail bakarra ebakitzea era-
baki dute.

Emakumeak eskualdekoak
Emakumezkoen kasuan, lau
emakume ariko dira lehian, guz-
tiak eskualdekoak: Ainhoa Gala-
rraga eta Ainara Otamendi ibar-
tarrak, Alatzne Etxaburua zizur-
kildarra eta Alaitz Imaz
hernialdearra. Laurek egin beha-
rreko lana 50 m2-ko bi sail ebaki-
tzea izango da. 

Segalariek ahalik eta azkarren
eta txukunen ebaki beharko dute,
eta gaizki moztuz gero, denboran
penalizazioak izan ditzakete. Iaz-
ko txapelketan Alatzne Etxabu-
rua eta Igor Esnaola legorretarra
izan ziren garaileak.

Eskualdeko
hamabost segalari,
Azkartasunekoan
Zizurkilen izango da,
Gipuzkoako Txapelketa,
etzi, 18:00etan; 
18 gizonezko eta lau
emakumezko ariko dira

Pasa den urteko txapelketan Alatzne Etxaburuak irabazi zuen. HITZA

I. Terradillos Ibarra

San Bartolome jaietako danbo-
rradaren prestaketa lanekin eta
entseguekin hasi dira Ibarran.
Bertan parte hartu nahi duten
2009 urtetik atzera (aurten 4 urte
betetzen dituztenak) jaiotako
haur eta gaztetxo guztiek Zubiau-
rre, Sendi Ekintza, Alai, Danon
eta Ostaize tabernetan zein eta
Emeterio Arrese kultur etxean ja-
rriko diren zerrendetan izena
ematea eskatzen du haurren 

danborradaren talde antolatzai-
leak. 

Asteartean hasi ziren entse-
guekin, eta hurrengoak uztaila-
ren 16an eta 23an, eta abuztuaren
20an izango dira. Entseguak
20:00etan izango dira, Belabieta

kiroldegian. Danborradan parte
hartu ahal izateko, aldez aurretik
zerrendetan izena emateaz gain,
gutxienez bi entsegutan parte
hartzea ezinbesteko baldintza
dela adierazi dute festa batzorde-
tik.

Hasi dira San Bartolome jaietako
danborradaren entseguekin 
Uztailaren 16an eta
23an eta abuztuaren
20an izango dira; parte
hartzeko bi entsegutan
izatea beharrezkoa da

I. Terradillos Berrobi

Berrobi, Orio, Mendaro eta Deba
lehiatuko dira bihar, Mendaroko
plazan, 18:00etatik aurrera, Gi-
puzkoako Taldekako Giza Proba
Txapelketako A multzoko biga-
rren kanporaketan. 

20 minutuko lana izango du tal-
de bakoitzak bakarka, eta plaza
gehien egiten duenak irabaziko
du. Multzo honetako lehen kan-
poraketa ekainaren 29an jokatu
zuten, eta Berrobi hirugarren ge-
ratu zen. Orio izan zen irabazlea,
eta bigarren Deba geratu zen.
Biharko kanporaketan lau talde-
ek lortzen dituzten puntuen ara-

bera, bi kanporaketakoak batu,
eta lehen bi taldeak sailkatuko
dira abuztuaren 4an Aian jokatu-
ko duten finalerako. Berrobi tal-
deko Iñaki Mendiak azaldu due-
nez, finalerako sailkatzeko espe-
rantzaz daude: «Lehen
kanporaketan Debak oso alde txi-
kiagatik irabazi zigun, beraz, oso
parekatua izango da; gainera,

Mendaroko harria, gure onerako
arinagoa da, beraz, guztia da posi-
ble. Guk behintzat, ahal dugun
guztia egingo dugu».

B multzoan eskualdeko Aizton-
dok eta Zizurkilek hartu dute par-
te, eta bi kanporaketak jokatu os-
tean, Aiztondok lortu du finalera-
ko txartela, Urretxu taldearekin
batera.

Giza Proba Txapelketako bigarren
kanporaketa du bihar, Berrobik
Orio, Mendaro eta
Debarekin lehiatuko
dira, Mendaron,
18:00etan; finalerako
sailkatzeko aukera dute

Berrobiko taldea iazko txapelketako finalean. J. AMONARRIZ

Belabieta kiroldegian dira entseguak, 20:00etan. HITZA

2 Farmaziak

GAUR

pTolosa.Egunekoa: Morant, R.
Zabalarreta lorategiak, 1.
Telefonoa: 943 67 38 49.
Gauekoa: Olarreaga, M. Martin
J. Iraola etorbidea, 10.
Telefonoa: 943 67 24 38.
pLekunberri.Mendia, M. I. Ara-
lar kalea, 25. Telefonoa: 112.

BIHAR

pIbarra.Egunekoa eta gaue-
koa: Lejeune, L.
Euskal Herria kalea, 46.
Telefonoa: 943 67 32 74.
pLekunberri.Mendia, M. I. Ara-
lar kalea, 25. Telefonoa: 112.

ETZI

pTolosa.Egunekoa eta gaue-
koa: Olarreaga, I. Korreo kalea, 2.
Telefonoa: 943 67 01 28.
pLekunberri.Mendia, M. I. Ara-
lar kalea, 25.
Telefonoa: 112.

ETZIDAMU

pTolosa.Egunekoa: Olarreaga,
I. Korreo kalea, 2.
Telefonoa: 943 67 01 28.
Gauekoa: Etxebeste, J.M. Gerni-
kako Arbolaren lorategiak, 3.
Telefonoa: 943 65 10 40.
pLeitza.Campos, M. Z. Elba-
rren 52. Telefonoa: 112.

HITZAk ez du bere gain hartzen
egunkarian adierazitako 
esanen eta iritzien erantzukizu-
nik.

2 Agenda

GAUR

ALEGIAKO JAIAK
p17:00.Umeen Santos Torneoa
futbitoko finala.
p18:30.Kartel lehiaketan parte
hartu duten marrazkien erakus-
keta udaletxeko arkupetan.
p18:30.Ordiziako erraldoi eta
buruhaundiekin, herriko txistu-
lari eta trikitilariekin eta Giroarte
dultzaina taldearekin kalejira
Larraitz auzotik plazaraino.
p19:00.Kontzentrazioa plazan
Eskubide guztiekin Euskal Pre-
soak Euskal Herrira lelopean.
p19:00.Txupinazoa. Lehengo
eta oraingo txistularien eskutik
eta Txintxarriaren jatsiera, jaien
hasiera iragartzeko.
p19:30.Loatzo musika eskola-
ko txaranga kalez kale ibiliko da.
p19:45.Txintxarri Txiki eta Txin-
txarri abesbatzen kontzertua
elizan.
p21:00.Zahagiardoa zubian.
p22:30.Bertso saioa kultur
etxean: Jon Maia, Amets Arza-
llus, Nerea Elustondo eta Igor
Elortza. Gai jartzen: Iker Iriarte.
p00:00.Anai-arrebak eta Ven-
detta taldeen kontzertua.
Jai alternatiboetan
pIluntzean.Zahagiardoa zu-
bian.
pGauean.DJak: Triki&Deepre-

sion; Alexander Loop&Xugua;
Ilarras&Rodri; Beba&Panda eta
Fari.

UZTAILAK 13, BIHAR

ALEGIAKO JAIAK
p09:00.Herriko txistularien
eta trikitilarien Diana.
p09:00.Arrantza Lehiaketa
Oria ibaian 6 eta 14 urte bitarte-
ko lehiakideentzat.
p10:00.Taldekako erlojuaren
aurkako Gipuzkoako Txirrindu-
lari Txapelketa. Junior eta kade-
te mailak.
p12:30.Sagardo dastatzea,
sardina eta txorizoarekin.
p12:30.Asier Unsain eta Irma
Karrerarekin trikitixa plazan.
p16:30.Baltsa jaitsiera Oria
ibaian.
p18:00.Pilota Partidak, Alegia-
ko III. pilota txapelketako fina-
lak. Nagusiak eta kadeteak bi-
naka.
p19:30.Ametsetan bizi, Trapu
Zaharra taldearen kale antzer-
kia plazan.
p21:00.Zahagiardoa Zubin.
p22:00.Rockalean taldearen
emanaldia kaleetan zehar.
p00:00.DJ Imanol.
Jai alternatiboetan
pArratsaldean.Baltsa laster-
keta.

pIluntzean.Zahagiardoa zu-
bian.
p23:00.Can’t Explain eta 
Sermonds taldeek eskainitako
kontzertua.
pOndoren.DJak: SPQR DJ Set
eta DJ Kobalski.

UZTAILAK 14, IGANDEA

ALEGIAKO JAIAK
p09:30.Kalejira lehengo eta
oraingo herriko txistulariekin.
p12:30.Alegiako Sutarri Dantza
Taldearen emanaldia plazan.
p17:00.Umeentzat baserriko
jokoak eta antzarraren jolasa
Kulki taldearen eskutik, eskola-
ko atarian.
p18:30.Herri kirolak Larraitz
auzoko plazan, Harrijasotzaile-
en VIII. Txintxarri Saria. Lehen
taldeko harrijasotzaileak: Aimar
Irigoien eta Beñat Telleria; aiz-
kolaria: Joseba Otaegi. Bigarren
taldeko harrijasotzaileak: Izeta II
eta Mikel Lopetegi; aizkolaria:
Unai Otaño. Harriak: 100 kiloko
kopa, 100 kiloko kubikoa, 100 ki-
loko zilindro-zaharra, 100 kiloko
bola. Tartean, Idoia Etxeberria
harrijasotzailearen erakustaldia
harri desberdinekin.
p19:30. Iratzar taldearekin dan-
tzaldia plazan.
p21:00.Zahagiardoa Larraitz
auzoko plazan.
p23:00. Iratzar taldearekin
dantzaldia plazan.
Jai alternatiboetan
pBazkalaurretik.Bertso pote-
oa gitarrekin.
p15:00.Herri bazkaria.
pOndoren.Txerrikume harra-

paketa eta jolasak, TTEK elek-
trotxarangarekin.
pIluntzean.Zahagiardoa Bule-
barrean.
pGauean.Skasti taldearen
kontzertua.

UZTAILAK 15, ASTELEHENA

ALEGIAKO JAIAK
p09:00.Loatzo Musika Eskola-
ko txarangak alaituriko Diana.
p09:00.Erretirodunek antola-
tutako mendi ibilaldia.
p11:00.Erretirodunentzat ha-
maiketakoa.
p11:30.Haur jaialdia hamaike-
takoa eta jokoak eskola atarian.
p14:30.Umeen bazkari herri-
koia plazan.
p15:30.Haurrentzako Play
Back saioa.
p17:00.Poxpolo eta Konpainia
pailazoak, Larraitz auzoan.
p19:00.Herritarren arteko Toka
Txapelketa plazan.
p19:30.Alaiki taldearekin dan-
tzaldia plazan.
p21:00.Zahagiardoa Buleba-
rrean.
p23:00-02:00.Alaiki taldeare-
kin dantzaldia plazan.
Jai alternatiboetan
p19:00.Antzerkia, alde batetik,
Tik Tak taldearen eskutik: Mai-
tasuna antzezlana eta Bazen
behin Lur izeneko planeta bat.
Bestetik, Amildegi taldeak Paz
no esta entre nosotr@s lana
antzeztuko du.
pIluntzean.Zahagiardoa Bule-
barrean.
pGauean.Herriko bertsolarien
emanaldia.


